
Cousos do lobo!
Caborcos do xabarín!

Eidos solos
onde ninguén foi nin ha d’ir!

O lobo! Os ollos o lombo do lobo!

Baixa o lobo polo ollo do bosco
movendo nas flairas dos teixos
ruxindo na folla dos carreiros

en busca de vagoada máis sola e 
máis medosa…

Rastrexa
párase e venta

finca a pouta ergue a testa e oula
ca noite na boca…



XANEIRO

Neva no pico do cume,
neva xa pola ladeira,
neva no teito e na eira…

Eu a ollar pro lume
e o lume a ollarme…
o lume sen queimarme
fai de min fume…

Cai a neve, cai, cai,
falopiña a falopiña,
nin o vento a arremuíña,
nin a auga a desfai.

Neva, venta e fai fume.
Vese a xente tralo lume
i axóugase toda encol
ao cariño do remol. Uxío Novoneyra

¡Agros,restrellas, bouzas, taros de penas,
ucedos da serra pecha
cando pasan as nebras
i o Inverno negrea!
¡Folla presa das rebolas!
¡Invernos das bouzas!
Pacen as vacas na nabarega.
Febreiro chove,
Febreiro xea,
Febreiro neva,
Neve lixeira…FEBREIRO

¡Agros,restrellas, bouzas, taros de penas,
ucedos da serra pecha
cando pasan as nebras
i o Inverno negrea!
¡Folla presa das rebolas!
¡Invernos das bouzas!
Pacen as vacas na nabarega.
Febreiro chove,
Febreiro xea,
Febreiro neva,
Neve lixeira…

Uxío Novoneyra



MARZAL

Brila a auga nas beiras …                         

¡Calzas do cuco polas uceiras
i as bouzas dos outos boscos
nos tesos nuos e foscos!

¡Loairas de sol!
¡Ventaladas de aire e razadas de auga!

Metidiño na camiña,
tapadiño hasta as orellas,
sinto zapicar as beiras
e xubriar a ventanía…

Uxío Novoneyra

ABRIL

¡Primachorros brancos!                                                               
¡Paqueixo i amarguexos!
¡Argana polos barrancos!
¡Folla podre nos reprexos!

Alguén está
niste aire da mañá…
¡Cotolovíos,
ouriolos, tordos, merleaos!
Paxaros e paxariños
polos ríos,
polo souto e polos chaos,
e bandadas e bandadas
de estorniños 
                        polas labradas!

No bicarelo do bico do brelo
canta o paxariño,
                         no mesmiño
                         bicarelo do bico do brelo! Uxío Novoneyra

Fincado na anta
da fiestra aberta á alba,
vía voar as anduriñas…
Ceibes, fóronse os ollos á serra,
nunha vella porfía
que non sei porque teima.

¡Frores de Maio,
nevando dos mazairos…
para que eu quede aínda máis quedo
                         que ollándoas no alto!

Canta o cuco, cala e canta
nos castiñeiros do val.
Pasa o tempo dunha ollada…
e torna o cuco a cantar. Uxío Novoneyra

SAN XOÁN

¡Cheiros e coores!
¡Paxaros voando
o espacio do canto!

Nada está lonxe.

Cada sitio 
ten un camiño
que non vai
                     máis alá.

¡Días longos!
O recendo morno
trai a terra máis preto que os ollos.

Uxío Novoneyra

GADAÑO cada vrao
por mil miles de frores
que de non gadañar
n’houberan nacido.

Do San Joán ó Santiago
a rolos uniformes
entr’o paxaro da alba
i o río ruxindo...

Uxío Novoneyra

Agostan as veigas...

¡Eiras cheas!

Os ninos que andan a aubea
fain parvas

e medas de candias.

Ollo o ceo mouro cun medo antergo...

Torna a abella ó trobo.
A anduriña cingue o voo.
Van as nebras do trono

a un son agoreiro...

Uxío Novoneyra

¡Alto vrao!

Nacen as tollemerendas                          
Polos campazos i os chaos.

Cai a choiva que da sono
pra queda serán dos prados
i eu pouso o pouso dos ollos...

Uxío Novoneyra

LEMBRANZA DO SAN FROILÁN

LÉMBROME eu ben de andar
contigo, amiga, de vagar

En Lugo, por San Froilán!

Lémbrome tamén de deixar-
te en Lugo soia e marchar-
me soio, pros outos vals,

co sono do Outono...!

Uxío Novoneyra

VEO o tempo morno do Outono
Os días son tardes longas
O aire é unha cousa...

Todo ten ise xeito:
Os tesos
Os camiños que se van
No serán do val
Os soutos
Alumados d’ouro
Eu quedo
Ollando ó mofo...

Uxío Novoneyra

V
O milagre do Nadal

No día escuro
Báixase o fumo...
Veo O Nino alumar a escuridá do Nadal!

O vento soio
Oulando no souto...

Veo O Nino poblar a soedade do Nadal

A neve branca
Caíndo calada...

Veo O Nino quentar a friaxen do Nadal! Uxío Novoneyra
EO o tempo morno do Outono
Os días son tardes longas
O aire é unha cousa...

Todo ten ise xeito:

Os tesosmiños que se van

Uxío Novoneyra

Dpto. Lingua Galega e Literatura  ENDL    


	UXÍO NOVONEYRA
	LETRAS GALEGAS 2010


